
ᐱᖁᔭᖅ ᐋᖅᑭᒋᐊᖅᑕᔪᖅ 
ᒪᓕᒐᓕᐊᖑᔪᓕᕆᓂᕐᒧᑦ ᐱᖁᔭᖅ ᐊᓯᖏᓪᓗ 

ᐱᖁᔭᐃᑦ ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ 
 
 

ᓇᐃᓈᖅᓯᒪᔪᖅ 
 

ᑖᓐᓇ ᐱᖁᔭᒃᓴᖅ ᐋᖅᑭᒋᐊᖅᐳᖅ ᖃᑦᓯᑲᓪᓚᓂᒃ 
ᐱᖁᔭᕐᓂᑦ ᒥᑭᓪᓕᕆᐊᑎᑦᓯᓗᑎᒃ ᖃᑦᓯᐅᓂᖏᓐᓂᒃ 
ᑎᑎᕋᖅᓯᒪᔪᓂᒃ ᓴᖅᑭᑕᐅᓯᒪᔪᓐᓂᒃ ᑕᐃᑲᓂ ᓄᓇᕗᒻᒥᑦ 
ᒪᓕᒐᙳᖅᑎᑕᐅᕙᓪᓕᐊᔪᓄᑦ, ᐊᒻᒪᓗ 
ᐊᑐᐃᓐᓇᐅᑎᑦᓯᓗᓂ ᓴᖅᑭᑕᐅᓯᒪᔪᕙᓪᓗᓄᑦ ᐊᓯᐊᒍᖔᒃ. 
ᐋᖅᑮᒃᑲᓐᓂᕆᕗᒃ ᒪᓕᒐᓕᐊᖑᔪᓂᕆᓂᕐᒧᑦ ᐱᖁᔭᖓᓂ 
ᐊᑐᐃᓐᓇᐅᑎᑦᓯᓗᑎᒃ ᑭᖑᓂᐊᒍ ᐋᖅᑭᒋᐊᖅᑕᐅᔪᓄᑦ 
ᐱᖁᔭᕋᓛᓄᑦ ᐊᒻᒪᓗ ᐱᔭᕆᐊᑐᔪᓄᑦ ᐊᓯᑦᔩᓗᑎᒃ ᖃᓄᒃ 
ᓇᓪᓕᐊ ᓇᓗᓇᐃᖅᓯᒪᑦᓯᐊᑐᒥᒃ ᐱᖁᔭᙳᑎᑦᓯᑦᔪᑎᓄᑦ 
ᐅᖃᐅᓯᓕᕆᓂᕐᒧᑦ ᑐᑭᓕᐅᕆᔭᐅᓪᓗᓂ. 

ᐱᖁᔭᒃᓴᖅ 75 
 

ᐱᖁᔭᖅ ᐋᖅᑭᒋᐊᖅᑕᐅᔪᑦ ᒪᓕᒐᓕᐊᖑᔪᓕᕆᓂᕐᒧᑦ ᐱᖁᔭᖅ ᐊᓯᖏᓪᓗ ᐱᖁᔭᐃᑦ 
ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ 

 
ᑲᒥᓯᓇ, ᐅᖃᐅᔾᔪᖅᑕᐅᓪᓗᓂ ᐊᒻᒪᓗ ᐊᖏᖅᑕᐅᓯᒪᓪᓗᓂ ᒪᓕᒐᓕᐅᕐᕕᖕᒥᑦ, 
ᐊᑐᓕᖅᑎᑦᑎᔪᖅ ᐃᒪᓐᓇ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᔪᖅ ᒪᓕᒐᓕᐊᖑᔪᓕᕆᓂᕐᒧᑦ ᐱᖁᔭᖓᓂᒃ. 
 
2. ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 29(6)(a) ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 

(a) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ (4) ᐅᕝᕙᓘᓐᓃᑦ (4.1), 
ᐊᑐᕈᓐᓃᖅᑎᑕᐅᓂᖓ ᓇᓗᓇᐃᖅᓯᔭᕆᐊᖃᖅᑐᖅ ᓄᖅᑲᕐᕕᖓᑕ 
ᐅᓪᓗᖓᓂᒃ ᐊᑐᕈᓐᓃᖅᑎᑕᐅᓚᐅᖅᑎᓪᓗᒍ ᐊᑐᓕᖅᑎᓪᓗᒍ; ᐊᒻᒪᓗ 

 
3. ᐃᓚᒃᑲᓐᓂᖓᓂ 41(9) ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᐊᒃᑐᐊᓂᖃᙱᑦᑐᑦ ᐅᓪᓗᖓ 

(9) ᐱᕕᒃᓴᖓ ᐱᒋᐊᕋᔭᖅᐸᑦ ᐅᕝᕙᓘᓐᓃᑦ ᐃᓱᓕᓪᓗᓂᓘᓐᓃᑦ ᐅᓪᓗᖓᓂ ᑕᖅᑭᒥ 
ᐅᓪᓗᖃᙱᑦᑐᒥ ᓈᓴᐅᑎᒃᑯᑦ ᐊᒃᑐᐊᓂᖃᕐᓗᓂ ᑭᖑᓪᓕᖅᐹᒧᑦ ᐅᕝᕙᓘᓐᓃᑦ ᓯᕗᓪᓕᕐᒥ 
ᐅᓪᓗᕐᒥ ᐊᑐᖅᑕᐅᑎᓪᓗᒍ, ᐊᑐᖅᑕᐅᓂᖓ ᐱᒋᐊᖅᑎᓪᓗᒍ ᐅᕝᕙᓘᓐᓃᑦ ᐃᓱᓕᓪᓗᓂ 
ᓯᕗᓪᓕᖅᐹᒥᒃ ᐅᓪᓗᖓᑕ ᑕᖅᑭᐅᓂᐊᖅᑐᒥ. 
 
4. ᐃᓚᒃᑲᓐᓂᖓᓂᑦᑐᑦ 54(2) ᐊᒻᒪᓗ (3) ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᓴᖅᑭᖅᑎᑕᐅᓂᖏᑦ ᑎᑎᕋᖅᓯᒪᔪᑦ 

(2) ᐃᒪᐃᑉᐸᑦ, ᐃᓱᒪᒋᔭᖏᑎᒍᑦ ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑎᑕᐅᔪᑦ, ᐱᖁᔭᕋᓛᖅ 
ᐅᔾᔨᕐᓇᖅᑐᒥᒃ ᐊᒃᑐᐃᔾᔪᑕᐅᕐᒪᑦ ᓄᓇᕗᒻᒥᐅᓄᑦ, ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑎᑕᐅᔪᑦ 
ᓇᓗᓇᐃᖅᓯᒋᐊᓕᒃ ᑎᑎᕋᖅᓯᒪᔪᑦ ᐱᕙᒌᖅᑕᐅᔪᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᒥ (1)(a)-ᒥ ᓴᖅᑭᖅᑎᑕᐅᔪᑦ ᓄᓇᕗᒻᒥᑦ ᒪᓕᒐᓕᐊᖑᔪᓕᕆᔨᒃᑯᑦ 
ᐃᑭᐊᖅᑭᕕᖓᓐᓂ ᐊᑕᐅᑦᓯᑯᑦ ᐊᑕᐅᑦᑎᒃᑯᑦ ᐊᔾᔨᐊᒍᑦ ᐅᖃᓕᒫᒐᖅ ᓄᓇᕗᒻᒥᑦ 
ᒪᓕᒐᙳᖅᑎᑕᐅᕙᓪᓕᐊᔪᑦ ᐱᖁᔭᕋᓛᒃᑯᑦ. 
 
ᐊᔾᔨᖓ 

(3) ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑎᑕᐅᔪᑦ, ᑐᒃᓯᕋᕈᓐᓇᖅᑐᑦ ᓴᖅᑭᑕᐅᖁᔨᓪᓗᑎᒃ 
ᓄᓇᕗᒻᒥᑦ ᒪᓕᒐᓕᐊᖑᔪᓕᕆᔨᒃᑯᑦ ᐃᑭᐊᖅᑭᕕᖓᓐᓂ ᓄᓇᕗᒻᒥᑦ ᒪᓕᒐᓕᐊᖑᔪᓕᕆᔨᒃᑯᑦ 
ᐊᓯᖏᓐᓂᑦ ᑎᑎᕋᖅᓯᒪᔪᓂᑦ ᐱᕙᒌᖅᑕᐅᔪᓂᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᑐᒃᓯᒪᔪᒥ (1)(a)-ᒥ. 

5. (1) ᐅᑯᐊ ᐃᓚᒋᐊᖅᑕᐅᔪᑦ ᑭᖑᓂᐊᒍ ᐃᓚᒃᑲᓐᓂᖓᓂ 58(1): 
 
ᐃᓱᒪᒋᔭᐅᔪᑦ ᓴᖅᑭᑎᑕᐅᓯᒪᔪᑦ ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ 

(1.1) ᐱᖁᔭᕋᓛᖅ ᐃᓱᒪᒋᔭᐅᔪᖅ ᓴᖅᑭᑎᑕᐅᓂᐊᕐᓗᓂ ᓄᓇᕗᒻᒥᑦ 
ᒪᓕᒐᙳᖅᑎᑕᐅᕙᓪᓕᐊᔪᑦ ᐅᑯᐊ ᓴᖅᑭᑎᑕᐅᑉᐸᑕ ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ: 

(a) ᐊᑎᖓ ᐊᒻᒪᓗ ᐊᑎᓕᐅᖅᑕᐅᓯᒪᓂᖓᑕ ᓈᓴᐅᑖ ᐱᖁᔭᕋᓛᓂ; 
ᐊᒻᒪᓗ 

(b) ᑐᑭᓯᐊᔾᔪᑎᒃᓴᖅ ᖃᓄᖅ ᐊᑐᖅᑕᐅᔪᓐᓇᕐᒪᖔᑦ ᓄᓇᕗᒻᒥᑦ 
ᒪᓕᒐᓕᐊᖑᔪᓕᕆᔨᒃᑯᑦ ᐃᑭᐊᖅᑭᕕᖓᓐᓂ. 

 
(2) ᐃᓚᒃᑲᓐᓂᖓᓂ 58(4) ᐲᖅᑕᐅᔪᖅ. 

 
6. (1) ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 75(1)(a) ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 

(a) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ 58(1.1), ᐱᖁᔭᕋᓛᑦ 
ᓴᖅᑭᑎᑕᐅᔭᕆᐊᖃᖅᑐᑦ ᒪᓕᒡᓗᒍ ᐃᓚᒃᑲᓐᓂᖓᓂ 58(1); 

 
(2) ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 75(1)(b) ᐲᖅᑕᐅᔪᖅ. 

 
7. ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 76(a) ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 

(a) ᐊᕐᕌᑕᒫᑦ ᓇᓂᓯᑎᔾᔪᑎᑦ ᐱᖁᔭᕋᓛᓕᒫᓂᑦ ᑎᑎᕋᖅᓯᒪᔪᑦ ᐊᒻᒪᓗ 
ᓴᖅᑭᑎᑕᐅᓯᒪᔪᑦ ᒪᓕᒡᓗᒍ ᑖᓐᓇ ᐱᖁᔭᖅ ᓄᓇᕗᑦ 
ᒪᓕᒐᙳᖅᑎᑕᐅᕙᓪᓕᐊᔪᑦ ᐊᕐᕌᒎᓵᖅᑐᒥ; ᐊᒻᒪᓗ 

 
8. ᐅᑯᐊ ᐃᓚᒋᐊᖅᑕᐅᔪᑦ ᑭᖑᓂᐊᒍᑦ ᐃᓚᖓ 81-ᒥ: 
 
ᑭᖑᓂᐊᒍᑦ ᐋᖅᑭᒋᐊᖅᑕᐅᔪᑦ ᐱᖁᔭᕋᓛᓄᑦ 
81.1. (1) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (2), ᑲᒥᓯᓇ ᓯᕗᓕᖅᑏᑦ ᑲᑎᒪᔨᖏᓐᓂ, 
ᒪᓕᒐᓕᕆᔨᒃᑯᑦ ᒥᓂᔅᑕᖓᑕ ᐊᑐᓕᖁᔭᖓᓂ, ᐱᖁᔭᕋᓛᓕᐅᑐᐃᓐᓇᕆᐊᓕᒃ 
ᐋᖅᑭᒋᐊᕆᓂᕐᒥᑦ ᐱᖁᔭᕋᓛᓂᑦ ᒪᓕᒡᓗᒍ ᓇᓪᓕᐊᓂᑐᐃᓐᓇᖓᓂ ᐱᖁᔭᕐᒥᑦ ᐱᔾᔪᑎᒋᓪᓗᒍ 

(a) ᐊᒃᑐᐊᓂᖃᕐᓗᓂ ᐊᓯᔾᔨᕐᓂᕐᒧᑦ ᒪᓕᒐᕐᒥ ᓴᖅᑭᓕᖅᑐᒥᒃ ᓄᑖᒥᒃ 
ᐊᑐᓕᖅᑎᑕᐅᔪᒥᒃ; ᐅᕝᕙᓘᓐᓃᑦ 

(b) ᑕᐃᒪᐃᙱᑉᐸᑦ ᓇᓗᓇᐃᔭᐃᓪᓗᓂ ᐊᔾᔨᖃᕐᓗᓂ ᓄᑖᒥᒃ 
ᐊᑐᓕᖅᑎᑕᐅᔪᒥᒃ. 

ᒪᓕᒐᓕᐅᕐᕕᖕᒥ ᐱᖁᔭᕋᓛᑦ 
(2) ᑕᐃᒪ ᒪᓕᒐᓕᐅᕐᕕᒃ ᑲᒪᒋᔭᖃᖅᐸᑕ ᐊᓪᓚᕝᕕᓕᕆᓂᕐᒧᑦ ᐱᖁᔭᕐᒥᑦ, 

ᐱᖁᔭᕋᓛᑦ ᐋᖅᑭᒋᐊᖅᓯᔪᑦ ᐱᖁᔭᕋᓛᓂᑦ ᒪᓕᒡᓗᒍ ᐱᖁᔭᖅ ᐋᖅᑭᒃᑕᐅᔪᓐᓇᖅᑐᖅ ᑭᓯᐊᓂ 
ᐃᓚᒃᑲᓐᓂᖓᓂ (1)-ᒥ ᐊᖏᖅᑕᐅᓗᓂ ᐅᖃᖅᑎᒧᑦ ᒪᓕᒐᓕᕆᕝᕕᖕᒥ. 
 
ᑐᑭᖓ 

(3) ᑖᔅᓱᒪ ᐃᓚᖓᓂ, “ᓄᑖᖅ ᐊᑐᓕᖅᑎᑕᐅᔪᖅ” ᐱᖃᓯᐅᑎᔪᑦ ᐱᖁᔭᕋᓛᓂᒃ 
ᓴᖅᑭᑎᑕᐅᓯᒪᔪᒥᑦ ᑭᓯᐊᓂ ᑎᑎᕋᖅᑕᐅᓯᒪᙱᑦᑐᖅ ᒪᓕᒡᓗᒍ ᐃᓚᖓ 56-ᒥ. 
 

ᐊᒃᑐᐊᓂᓖᑦ ᐋᖅᑭᒋᐊᖅᑕᐅᔪᑦ 
 
ᑎᑎᖅᑲᖁᑎᑐᖃᐅᔪᓄᑦ ᐱᖁᔭᖅ 
9. ᐃᓚᒃᑲᓐᓂᖓᓂ 5(5) ᑎᑎᖅᑲᖁᑎᑐᖃᐅᔪᓄᑦ ᐱᖁᔭᖅ ᐲᖅᑕᐅᔪᖅ. 
 
ᓇᖕᒥᓂᖁᑎᖃᖅᑐᑦ ᑎᒥᖁᑎᖏᑦᑕ ᐱᖁᔭᖓ 
10. (1) ᑖᓐᓇ ᐃᓚᖓ ᐋᖅᑭᒋᐊᖅᓯᔪᖅ ᓇᖕᒥᓂᖁᑎᖃᖅᑐᑦ ᑎᒥᖁᑎᖏᑦᑕ ᐱᖁᔭᖓ. 
 

(2) ᐅᑯᐊ ᒪᓕᒋᐊᓖᑦ ᐋᖅᑭᒋᐊᖅᑕᐅᔪᑦ ᐃᓇᖐᖅᑕᐅᓪᓗᓂ “ᓄᓇᕗᒻᒥᑦ 
ᒪᓕᒐᙳᖅᑎᑕᐅᕙᓪᓕᐊᔪᑦ” ᐆᒧᖓ “ᐃᑭᐊᖅᑭᕕᖕᒧᑦ ᑲᒪᒋᔭᐅᔪᒧᑦ ᐅᕝᕙᓘᓐᓃᑦ 
ᑎᑎᕋᖅᑎᖕᒧᑦ": 

(a) ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 13(4)(a); 
(b) ᑎᑎᕋᖅᓯᒪᔪᐃᑦ ᐊᕕᒃᑐᓯᒪᔪᓂᑦ 214(2)(b), (3)(b) ᐊᒻᒪᓗ 4(b); 
(c) ᐃᓚᒃᑲᓐᓂᖓᓂ 214(5) ᐊᒻᒪᓗ (6); 
(d) ᑎᑎᕋᖅᓯᒪᔪᐃᑦ ᐊᕕᒃᑐᓯᒪᔪᓂᑦ 216(4)(a) ᐊᒻᒪᓗ (b); 
(e) ᐃᓚᒃᑲᓐᓂᖓᓂ 225(7); 
(f) ᑎᑎᕋᖅᓯᒪᑲᓐᓂᖅᑐᑦ ᐊᕕᒃᑐᓯᒪᔪᒥ 268(2)(b)(v); 
(g) ᐃᓚᒃᑲᓐᓂᖓᓂ 290(2); 
(h) ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 291(2)(a); 
(i) ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 294(3)(b); 
(j) ᐃᓚᒃᑲᓐᓂᖓᓂ 294(6). 

 
(3) ᐅᐃᕖᑎᑑᓕᖓᔪᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥ 223(b)-ᒥ ᐋᖅᑭᒋᐊᖅᑕ 

ᐃᓇᖏᖅᑕᐅᓪᓗᓂ “insérer” ᐆᒧᖓ “publier” 

(4) ᐃᓚᒃᑲᓐᓂᖓᓂ 289(4) ᐲᖅᑕᐅᔪᖅ ᐃᓇᖏᖅᑕᐅᓪᓗᓂᓗ ᐆᒧᖓ: 
 
ᓴᖅᑭᑎᑦᑎᓂᖅ 

(4) ᐊᑎᓕᐅᖅᑎ ᓴᖅᑭᑎᑦᑎᔭᕆᐊᓕᒃ ᖃᐅᔨᑲᐃᔾᔪᑎᒥᒃ ᐊᓯᙳᖅᓯᒪᔪᒥᒃ ᐊᑎᒥᒃ 
ᒪᓕᒡᓗᒍ ᐊᓯᖏᑦ-ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᓄᑦ ᑎᑎᕋᖅᑕᐅᓯᒪᓪᓗᑎᒃ 
ᐃᑭᐊᖅᑭᕕᖕᒥ ᑲᒪᒋᔭᐅᓪᓗᑎᒃ ᐅᕝᕙᓘᓐᓃᑦ ᐊᑎᓕᐅᖅᑎᒧᑦ. 
 

(5) ᐃᓚᒃᑲᓐᓂᖓᓂ 259(2) ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ: 
 
ᓄᑖᖅ ᓇᓗᓇᐃᒃᑯᑕᖅ ᐊᑎᓕᐅᖅᑕᐅᓂᕐᒧᑦ 

(2) ᑖᓐᓇ ᒪᓕᓪᓗᒍ ᐃᓚᖓ 283, ᐋᖅᑭᑕᐅᒃᑲᓂᕐᓗᓂ 
ᐊᑎᓕᐅᖅᑕᐅᒃᑲᓐᓂᖅᑎᓪᓗᒍ ᐊᓯᖏᑦ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᓄᑦ 
ᒪᓕᓪᓗᒍ ᐃᓚᑲᓐᓂᖓᓂ (1), ᐊᑎᓕᐅᖅᑎ ᐃᒪᐃᒋᐊᓕᒃ 

(a) ᑐᓂᓯᓪᓗᓂ ᓇᓗᓇᐃᒃᑯᑕᕐᒥᑦ ᐊᑎᓕᐅᖅᑕᐅᓯᒪᔪᒥ ᑕᑕᑎᕆᐊᓕᖕᒥᑦ 
ᓇᓗᓇᐃᖅᑕᐅᓯᒪᔪᑦ ᐱᖁᔭᕋᓛᑎᒍᑦ; ᐊᒻᒪᓗ 

(b) ᓴᖅᑭᑎᓪᓗᒍ ᖃᐅᔨᒃᑲᐃᔾᔪᑎ ᐊᑎᓕᐅᖅᑕᐅᒃᑲᓐᓂᖅᑎᓪᓗᒍ 
ᑎᑎᕋᖅᑕᐅᓂᖓ ᐃᑭᐊᖅᑭᕕᒃᑯᑦ ᑲᒪᒋᔭᐅᓪᓗᓂ ᐅᕝᕙᓘᓐᓃᑦ 
ᐊᑎᓕᐅᖅᑎᒧᑦ. 

 
ᑲᑐᔾᔨᖃᑎᒌᑦ ᑮᓇᐅᔭᒃᑯᕕᖏᓐᓄᑦ ᐱᖁᔭᖅ 
11. (1) ᑖᓐᓇ ᐃᓚᖓ ᐋᖅᑭᒋᐊᖅᓯᔪᖅ ᑲᑐᔾᔨᖃᑎᒌᑦ ᑮᓇᐅᔭᒃᑯᕕᖏᓐᓄᑦ 
ᐱᖁᔭᖓᓂᒃ: 
 

(2) ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 5(3)(b) ᐋᖅᑭᒋᐊᖅᑕᐅᔪᖅ ᐃᒪᐃᓕᖓᓪᓗᓂ: 
 

(b) ᓴᖅᑭᑎᑕᐅᓪᓗᓂ ᖃᐅᔨᒃᑲᐃᔾᔪᑎ ᑎᒥᙳᖅᑎᑕᐅᓂᖓᓄᑦ 
ᐃᑭᐊᖅᑭᕕᖕᒧᑦ ᑲᒪᒋᔭᐅᓪᓗᓂ ᐅᕝᕙᓘᓐᓃᑦ ᐊᑎᓕᐅᖅᑎᒧᑦ, 
ᐊᑭᓕᒃᓴᖃᖅᑎᑕᐅᔪᖅ ᑲᑐᔾᔨᖃᑎᒌᑦ ᑮᓇᐅᔭᒃᑯᕕᖏᓐᓄᑦ, ᐊᑕᐅᓯᕐᒥ 
ᓴᖅᑭᑕᐅᔪᒥ ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ. 

 
(3) ᑎᑎᕋᖅᓯᒪᔪᑦ ᐊᕕᒃᓯᒪᔪᖅ 11(2)(b) ᐋᖅᑭᒋᐊᖅᑕᐅᔪᖅ ᐃᒪᐃᓕᖓᓪᓗᓂ: 
 

(b) ᖃᐅᔨᒃᑲᐃᔾᔪᑎ ᐊᓯᔾᔨᖅᓯᒪᔪᒥᒃ ᐊᑎᕐᒥᒃ ᓴᖅᑭᑎᑕᐅᓯᒪᔪᖅ 
ᐃᑭᐊᖅᑭᕕᒃᑯᑦ ᑲᒪᒋᔭᐅᓪᓗᓂ ᐅᕝᕙᓘᓐᓃᑦ ᐊᑎᓕᐅᖅᑎᒧᑦ 
ᐊᑕᐅᓯᕐᒥ ᓴᖅᑭᑕᐅᔪᒥ ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ. 

(4) ᐃᓚᒃᑲᓐᓂᖓᓂ 75(5) ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ 
 
ᖃᐅᔨᒃᑲᐃᔾᔪᑎ ᑲᑎᑎᑦᑎᓂᕐᒧᑦ 

(5) ᖃᐅᔨᒃᑲᐃᔾᔪᑎ ᑲᑎᑎᑦᑎᓂᕐᒧᑦ ᐱᓕᕆᐊᒃᓴᓄᑦ ᐱᐊᓂᒃᑕᐅᓯᒪᓕᖅᑐᑦ ᐊᒻᒪᓗ 
ᑖᓐᓇ ᐱᖁᔭᖅ ᒪᓕᒃᑕᐅᑦᑎᐊᖅᓯᒪᔪᖅ ᓴᖅᑭᑎᑕᐅᔭᕆᐊᓕᒃ 

(a) ᐃᑭᐊᖅᑭᕕᒃᑯᑦ ᑲᒪᒋᔭᐅᓪᓗᓂ ᐅᕝᕙᓘᓐᓃᑦ ᐊᑎᓕᐅᖅᑎᒧᑦ; ᐊᒻᒪᓗ 
(b) ᐊᑕᐅᓯᖅ ᓴᖅᑭᑎᑕᐅᑎᓪᓗᒍ ᐱᕙᓪᓕᐊᔪᓂᒃ ᓴᖅᑭᑕᐅᔪᓂᑦ 

ᐅᕝᕙᓘᓐᓃᑦ ᑐᓂᐅᖅᑲᐃᓂᖅ ᐊᕕᒃᓯᒪᓂᐅᔪᒥ ᐊᕕᒃᓯᒪᔪᓂᓪᓘᓐᓃᑦ 
ᓇᒥ ᐊᑎᓕᐅᖃᑕᐅᓯᒪᔪᑦ ᐊᓪᓚᕝᕖᑦ ᑲᑎᑕᐅᓯᒪᔪᑦ ᑲᑐᔾᔨᖃᑎᒌᑦ 
ᑮᓇᐅᔭᒃᑯᕕᖏᓐᓄᑦ ᓇᔪᕐᕕᖏᓐᓂ. 

 
(5) ᐃᓚᒃᑲᓐᓂᖓᓂ 77(2) ᐲᖅᑕᐅᔪᖅ ᐃᓇᖏᖅᑕᐅᓪᓗᓂᓗ ᐆᒧᖓ: 
 

ᖃᐅᔨᒃᑲᐃᔾᔪᑎ ᐱᑕᖃᕈᓐᓃᖅᑎᑕᐅᓂᐊᕐᓂᖓᓄᑦ 
(2) ᐊᑎᓕᐅᖅᑎ ᖃᐅᔨᒃᑲᐃᔭᕆᐊᓕᒃ ᐱᑕᖃᕈᓐᓃᖅᑎᑕᐅᓂᐊᕐᓂᖓᓂᒃ 

ᓴᖅᑭᑎᑕᐅᓂᐊᕐᓗᓂ 
(a) ᐃᑭᐊᖅᑭᕕᒃᑯᑦ ᑲᒪᒋᔭᐅᓪᓗᓂ ᐅᕝᕙᓘᓐᓃᑦ ᐊᑎᓕᐅᖅᑎᒧᑦ; ᐊᒻᒪᓗ 
(b) ᐊᑭᓕᒃᓴᖃᖅᑎᑕᐅᔪᖅ ᑲᑐᔾᔨᖃᑎᒌᑦ ᑮᓇᐅᔭᒃᑯᕕᖏᓐᓄᑦ, 

ᐱᕙᓪᓕᐊᔪᓂ ᑐᓴᒐᒃᓴᓂ ᑐᓂᐅᖅᑲᖅᑕᐅᔪᑦ ᐊᕕᒃᑐᖅᓯᒪᔪᓂ 
ᑎᑎᕋᖅᑕᐅᓯᒪᔪᑦ ᐊᓪᓚᕝᕕᐊᓂ ᑲᑐᔾᔨᖃᑎᒌᑦ ᑮᓇᐅᔭᒃᑯᕕᖏᓐᓄᑦ 
ᓇᔪᕐᕕᐊᓂ. 

 
(6) ᐃᓚᒃᑲᓐᓂᖓᓂ 86(4) ᐲᖅᑕᐅᔪᖅ ᐃᓇᖏᖅᑕᐅᓪᓗᓂᓗ ᐆᒧᖓ: 

 
ᓇᓗᓇᐃᒃᑯᑕᖅ ᐊᑎᓕᐅᖅᑕᐅᓂᕐᒧᑦ 

(4) ᐊᑎᓕᐅᖅᑕᐅᓯᒪᓗᓂ ᒪᓕᒡᓗᒍ ᐃᓚᒃᑲᓐᓂᖓᓂ (3), ᐊᑎᓕᐅᖅᑎ 
ᑐᓂᓯᔭᕆᐊᖃᖅᑐᖅ ᓇᓗᓇᐃᒃᑯᑕᕐᒥᒃ ᐊᑎᓕᐅᕐᓂᕐᒧᑦ ᓇᓗᓇᐃᖅᑕᐅᓯᒪᔪ ᑕᑕᑎᕆᐊᓕᖕᒥ 
ᐊᒻᒪᓗ ᓴᖅᑭᑎᑕᐅᓗᓂ ᖃᐅᔨᒃᑲᐃᔾᔪᑎᒃ ᐊᑎᓕᐅᕐᓂᕐᒧᑦ ᖃᕋᓴᐅᔭᒃᑯᑦ ᐃᑭᐊᖅᑭᕝᕕᖕᒥ 
ᑲᒪᒋᔭᐅᓪᓗᓂ ᐅᕝᕙᓘᓐᓃᑦ ᐊᑎᓕᐅᖅᑎᒧᑦ. 
 
ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ 
12. ᐃᓚᒃᑲᓐᓂᖓᓂᑦᑐᑦ 11(7) ᐊᒻᒪᓗ 15(3) ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖓᓂ 
ᐋᖅᑭᒋᐊᖅᑕᐅᔪᖅ ᐃᓇᖏᖅᑕᐅᓪᓗᓂ “ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ” 
ᖃᖓᑐᐃᓐᓇᖅ ᓴᖅᑭᑦᑕᕌᖓᑦ ᐆᒧᖓ “ᐃᑭᐊᖅᑭᕕᒃᑯᑦ ᑲᒪᒋᔭᐅᓪᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓄᑦ”. 
 
ᓇᓪᓕᐅᒃᑯᒫᓄᑦ ᐱᖁᔭᖅ 
13. (1) ᑖᓐᓇ ᐃᓚᖓ ᐋᖅᑭᒃᓯᔪᖅ ᓇᓪᓕᐅᒃᑯᒫᓄᑦ ᐱᖁᔭᖓᓄᑦ. 

(2) ᐃᓚᖓ 14 ᐋᖅᑭᒋᐊᖅᑕᐅᔪᖅ ᐃᒪᐃᓕᖓᓪᓗᓂ: 
 
ᖃᐅᔨᒃᑲᐃᔾᔪᑎ ᑐᒃᓯᕋᐅᑎᒥᒃ ᐱᔪᓐᓇᐅᑎᑖᕋᓱᐊᕈᑎᒥᑦ 
14. ᐊᖓᔪᖅᑳᒻᒪᕆᒃ ᖃᐅᔨᒃᑲᐃᔭᕆᐊᖃᑐᐃᓐᓇᕆᐊᓕᒃ ᑐᒃᓯᕋᐅᑎᒥᒃ 
ᐱᔪᓐᓇᐅᑎᑖᕋᓱᐊᕈᑎᒥᑦ ᑐᓂᔭᐅᔭᕆᐊᓕᒃ ᓴᖅᑭᑎᑕᐅᓂᒃᑯᑦ ᓄᓇᕗᒻᒥᑦ 
ᒪᓕᒐᙳᖅᑎᑕᐅᕙᓪᓕᐊᔪᑦ ᐊᒻᒪᓗ ᓇᒥᑐᐃᓐᓇᖅ ᐃᓕᖅᑯᓯᖃᕐᓗᓂ ᐊᖓᔪᖅᑳᒻᒪᕆᒃ 
ᐱᔭᕆᐊᖃᕋᓱᒋᒍᓂᐅᒃ. 
 

(3) ᐃᓚᒃᑲᓐᓂᖓᓂ 260(1) ᐲᖅᑕᐅᔪᖅ. 
 

ᓄᓇᕐᔪᐊᓕᒫᒥ ᐱᔪᒪᓂᐅᔪᑦ ᐃᖏᕐᕋᔾᔪᑎᓄᑦ ᖃᖓᑕᔫᓄᑦ ᐱᖁᑎᖏᓐᓄᑦ ᐱᖁᔭᖅ 
14. ᐃᓚᖓ 12 ᓄᓇᕐᔪᐊᓕᒫᒥ ᐱᔪᒪᓂᐅᔪᑦ ᐃᖏᕐᕋᔾᔪᑎᓄᑦ ᖃᖓᑕᔫᓄᑦ 
ᐱᖁᑎᖏᓐᓄᑦ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ: 
 
ᓴᖅᑭᑎᑕᐅᔪᑦ ᐱᖁᔭᕋᓛᑦ 
12. (1) ᒥᓂᔅᑕ ᐱᑎᑦᑎᔭᕆᐊᓕᒃ ᖃᐅᔨᒃᑲᐃᔾᔪᑎᒥᒃ ᐱᖁᔭᕋᓛᓂᑦ ᐅᖃᐅᓯᐅᓯᒪᔪᒥ 
ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᑐᓯᒪᔪᒥ 2(d) ᑎᑎᕋᖅᓯᒪᔪᑦ 17-ᒥ ᐊᖏᖃᑎᒌᒍᑎᓂ, ᐊᒻᒪᓗ 
ᓇᓂᑐᐃᓐᓇᖅ ᐋᖅᑭᒋᐊᖅᑕᐅᔪᓂᑦ ᑖᒃᑯᓄᖓ ᐱᖁᔭᕋᓛᓄᑦ, ᓴᖅᑭᑎᑕᐅᓂᐊᕐᓗᑎᒃ 
ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ. 
 
ᐃᓗᓕᖏᑦ ᖃᐅᔨᒃᑲᐃᔾᔪᑎᐅᑉ 

(2) ᖃᐅᔨᒃᑲᐃᔾᔪᑎ ᐃᓚᒃᑲᓐᓂᖓᓂ (1) ᐱᖃᓯᐅᑎᔭᕆᐊᓕᒃ 
(a) ᐊᑎᖓ ᐱᖁᔭᕋᓛᑦ ᐋᖅᑭᒋᐊᖅᑕᐅᔪᓄᓪᓘᓐᓃᑦ; ᐊᒻᒪᓗ 
(b) ᑐᑭᓯᐊᔾᔪᑎᒃᓴᐃᑦ ᖃᓄᖅ ᐱᔭᐅᔪᓐᓇᕐᒪᖔᑕ. 

 
ᐃᓚᐅᖃᑕᐅᓂᖅ ᐊᑐᓕᖅᑎᑕᐅᓂᖓ 
13. ᐊᖏᖃᑎᒌᒍᑎ ᐊᒻᒪᓗ ᖃᖓᑕᓂᕐᒧᑦ ᒪᓕᒋᐊᓖᑦ ᐊᑐᓕᖅᑎᑕᐅᓚᐅᖅᑐᑦ ᓄᓇᕗᒻᒥᑦ 
ᐊᐃᕆᓕ 1, 2013-ᒥ. 
 
ᓄᓇᕗᒻᒥᑦ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᓕᖅᑎᑦᑎᓂᕐᒧᑦ ᐱᖁᔭᖅ 
15. ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 5(3)(a) ᓄᓇᕗᒻᒥᑦ ᓇᖕᒥᓂᖃᖅᑐᓂᒃ ᐃᑲᔫᑎ 
ᐊᑐᓕᖅᑎᑕᐅᓂᖓᓄᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 

(a) ᖃᐅᔨᒃᑲᐃᔾᔪᑎ ᐃᒪᐃᑦᑕᕆᐊᓕᒃ ᐃᒪᐃᓐᓂᐊᖅᐳᑦ ᓴᖅᑭᑎᑕᐅᓪᓗᑎᒃ 
ᓄᓇᕗᒻᒥᑦ ᒪᓕᒐᓕᐊᖑᔪᓕᕆᔨᒃᑯᑦ ᐃᑭᐊᖅᑭᕕᖓᓐᓂ ᓄᓇᕗᒻᒥᑦ 
ᒪᓕᒐᙳᖅᑎᑕᐅᕙᓪᓕᐊᔪᑦ ᓇᓗᓇᐃᖅᓯᔪᒥᒃ ᖃᓄᖅ ᐊᔾᔨᖓ 
ᐊᓯᖏᑦ ᑎᑎᖅᑲᐃᑦ ᐱᓕᕆᔾᔪᑎᓪᓘᓐᓃᑦ ᐱᔭᐅᔪᓐᓇᖅᑐᑦ; 

ᐱᓕᕆᖃᑎᒌᓐᓂᕐᒧᑦ ᐱᖁᔭᖅ 
16. (1) ᑖᓐᓇ ᐃᓚᖓ ᐋᖅᑭᒋᐊᖅᑕᐅᔪᖅ ᐱᓕᕆᖃᑎᒌᓐᓂᕐᒧᑦ ᐱᖁᔭᕐᒥᑦ. 
 

(2) ᑎᑎᕋᖅᓯᒪᒃᑲᓐᓂᖅᑐᑦ ᐊᕕᒃᑐᓯᒪᔪᒥ 36(2)(b)(i) ᐲᖅᑕᐅᔪᖅ 
ᐃᓇᖏᖅᑕᐅᓪᓗᓂᓗ ᐆᒧᖓ: 

 
(i) ᐃᑭᐊᖅᑭᕕᒃᑯᑦ ᑲᒪᒋᔭᐅᓪᓗᓂ ᐅᕝᕙᓘᓐᓃᑦ ᐊᑎᓕᐅᖅᑎᒧᑦ, ᐊᒻᒪᓗ 

 
(3) ᐃᓚᒃᑲᓐᓂᖓᓂ 99(4) ᐲᖅᑕᐅᔪᖅ ᐃᓇᖏᖅᑕᐅᓪᓗᓂᓗ ᐆᒧᖓ: 
 

ᓴᖅᑭᑎᑕᐅᓂᖏᑦ ᓄᖅᑲᖅᑎᑕᐅᔪᑦ 
(4) ᓇᓗᓇᐃᒃᑯᑎᒥᒃ ᓄᖅᑲᖅᑎᑕᐅᔪᖃᖅᐸᑦ ᒪᓕᒡᓗᒍ ᐃᓚᒃᑲᓐᓂᖓᓂ (3), 

ᐊᑎᓕᐅᖅᑎᒃ ᓴᖅᑭᑦᑎᓯᕆᐊᓕᒃ ᖃᐅᔨᒃᑲᐃᔾᔪᑎᒥᒃ ᓄᖅᑲᖅᑎᑕᐅᓂᖓᓄᑦ ᐃᑭᐊᖅᑭᕕᖕᒧᑦ 
ᑲᒪᒋᔭᐅᔪᒧᑦ ᐅᕝᕙᓘᓐᓃᑦ ᐊᑎᓕᐅᖅᑎᒧᑦ. 
 
ᐋᖅᑭᒃᑕᐅᓂᖓ ᓄᓇᕐᔪᐋᓕᒫᒥ ᑮᓇᐅᔭᖃᖅᑎᓯᓂᕐᒧᑦ ᐊᑲᐅᙱᓕᐅᕈᑎᖏᓐᓄᑦ ᐱᖁᔭᖅ 
17. ᐃᓚᖓ 13 ᐋᖅᑭᒃᑕᐅᓂᖓ ᓄᓇᕐᔪᐋᓕᒫᒥ ᑮᓇᐅᔭᖃᖅᑎᓯᓂᕐᒧᑦ 
ᐊᑲᐅᙱᓕᐅᕈᑎᖏᓐᓄᑦ ᐱᖁᔭᖓ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ: 
 
ᐃᓚᐅᖃᑕᐅᓂᖅ ᐊᑐᓕᖅᑎᑕᐅᓂᖓ 
13. ᐊᖏᖃᑎᒌᒍᑎ ᐊᑐᓕᖅᑎᑕᐅᔪᖅ ᑲᓇᑕᒧᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 2 
ᑎᑎᕋᖅᓯᒪᔪᑦ 68-ᒥ ᐊᖏᖃᑎᒌᒍᑎᓂ ᑎᓯᐱᕆ 1, 2013-ᒥ. 
 

ᑭᖑᓂᐊᒍ ᐋᖅᑭᒋᐊᖅᑕᐅᔪᑦ 
 
ᑮᓇᐅᔾᔭᒃᓵᕆᔭᕐᓂᑦ ᑖᒃᓰᔭᐃᕈᑎᓄᑦ ᐱᖁᔭᖅ 
18. ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 70(2)(c) ᑮᓇᐅᔾᔭᒃᓵᕆᔭᕐᓂᑦ ᑖᒃᓰᔭᐃᕈᑎᓄᑦ 
ᐱᖁᔭᖓᓂ ᐋᖅᑭᒋᐊᖅᑕᐅᔪᖅ ᐃᓇᖏᖅᑎᐅᓗᒍ “ᓄᓇᕗᒻᒥᑦ ᒪᓕᒐᙳᖅᑎᑕᐅᕙᓪᓕᐊᔪᑦ” 
ᐆᒧᖓ “ᒪᓕᒡᓗᒍ ᐃᓚᖓ 58 ᒪᓕᒐᓕᐊᖑᔪᓕᕆᓂᕐᒧᑦ ᐱᖁᔭᖓᓂᑦ.” 
 

ᐊᑐᓕᖅᑎᑕᐅᓂᖓ 
 
19. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᑐᖅ ᐊᑕᐅᓯᖅ ᑕᖅᑭᖅ ᑭᖑᓂᐊᒍ 
ᐅᓪᓗᖓᑕ ᓲᕐᓗ ᑐᓂᔭᐅᓚᐅᖅᑎᓪᓗᒍ ᐊᖏᖅᑕᐅᓂᖓᑕ. 

